ՀԻՄՆԱՎՈՐՈՒՄ
[bookmark: _Hlk44354799] «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

[bookmark: _Hlk44359539]1. Անհրաժեշտությունը։ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացում կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Կառավարության 2025 թվականի       -ի «Կոնկուրս Մոնդիալ դե Բրյուսել 2026» գինու միջազգային համտես-մրցույթը Հայաստանի Հանրապետությունում անցկացնելու միջոցառումների ծրագիրը հաստատելու մասին» N   -Լ որոշման 5-րդ կետի 1-ին ենթակետի պահանջը կատարելու և մրցույթի նախապատրաստման մարքեթինգային ծախսերի գումարը վճարելու անհրաժեշտությամբ։
2. Ընթացիկ իրավիճակը և խնդիրները։  Ընդհանուր առմամբ Կոնկուրս Մոնդիալ դե Բրյուսել 2026» գինու միջազգային համտես-մրցույթի ընդհանուր ծախսերը նախնական գնահատականով կազմում են շուրջ 579.0 մլն դրամ (առանց ԱԱՀ-ի) , որից  մրցույթի նախապատրաստման մարքեթինգային ծախսերի ընդհանուր գումարը կազմում է 36,000.00 հազար դրամ (ներառյալ ԱԱՀ-ն):
[bookmark: _Hlk214531625]«Կոնկուրս Մոնդիալ դե Բրյուսել 2026» գինու միջազգային համտես - մրցույթը Հայաստանի Հանրապետությունում անցկացնելու միջոցառումների ծրագիրը հաստատելու մասին» Կառավարության որոշման նախագծի 5-րդ կետի 1-ին ենթակետով հանձնարարվում է Էկոնոմիկայի նախարարին՝ որոշումն ուժի մեջ մտնելուց հետո տասնհինգօրյա ժամկետում Հայաստանի Հանրապետության վարչապետի աշխատակազմ ներկայացնել առաջարկություն՝ «Կոնկուրս Մոնդիալ դե Բրյուսել 2026» գինու միջազգային համտես-մրցույթը Հայաստանի Հանրապետությունում անցկացնելն ապահովելու նպատակով 2025 թվականի պետական բյուջեով Հայաստանի Հանրապետության էկոնոմիկայի նախարարության հատկացումների կազմում նախատեսված 36,000.0 հազար ՀՀ դրամը (ներառյալ՝ Ավելացված արժեքի հարկը) Հիմնադրամին կանխավճարի տրամադրման կարգով հատկացնելու վերաբերյալ։ Նախագիծը քննարկվել է Ֆինանսատնտեսական նախարարական կոմիտեի 2025 թվականի նոյեմբերի 28-ի նիստում և տրվել է դրական դիրքորոշում պայմանով։ Առաջարկությունների հիման վրա նախագծի լրամշակված տարբերակը ներկայացվել է Վարչապետի աշխատակազմ և ակնկալվում է, որ այն կհաստատվի Կառավարության 2025 թվականի դեկտեմբերի 11-ին կայանալիք նիստում։
3. Կարգավորման նպատակը և բնույթը։ Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ կատարել համապատասխան փոփոխություններ և լրացում, ըստ որի՝ 
1022 Գյուղատնտեսության խթանման ծրագրի 11001 Պետական աջակցություն Հայաստանի Հանրապետության խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացմանը միջոցառման բյուջեն ավելացվում է 36,000.00 հազար ՀՀ դրամով, որը նախատեսվում է չորրորդ եռամսյակի համար։ Նշված 36,000.00 հազար ՀՀ դրամը հատկացվում է 1022 Գյուղատնտեսության խթանման ծրագրի 12004 Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում միջոցառումից՝ վերաբաշխում կատարելու միջոցով։
Ծրագրի ոչ ֆինանսական արդյունքային ցուցանիշները լրացվում է նոր՝  «Կոնկուրս Մոնդիալ դե Բրյուսել 2026» գինու միջազգային համտես-մրցույթի նախապատրաստման աշխատանքներ» տողով, որի քանակը սահմանվում է 1 հատ։  
Նվազեցվող միջոցառման գծով ընթացիկ տարվա բյուջեով ֆինանսական միջոցների վերականգնման և ոչ ֆինանսական արդյունքային ցուցանիշների փոփոխության անհրաժեշտությունը բացակայում է:
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում  հնարավորություն կլինի ապահովել «Կոնկուրս Մոնդիալ դե Բրյուսել 2026» գինու միջազգային համտես-մրցույթի նախապատրաստման մարքեթինգային ծախսերի գումարը։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն որոշման նախագիծը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի 9.4-րդ միջոցառման  «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով կամ տարեկան շուրջ 10%-ով», «Գինեգործական արտադրանքի ճանաչելիության բարձրացման միջոցառումների միջոցով 2 անգամ արտահանման ծավալների ավելացում կամ տարեկան 20%-ով աճ» ակնկալվող արդյունքներից (հղում՝  https://www.arlis.am/Annexes/7/2023_N2300hav.1.pdf, 261-րդ էջ)։
